
Shri Muralidhara Gopala Ashtakam

ಶ್ರೀಮುರಲೀಧರಗೋಪಾಲಾಷ್ಟಕಂ

ನಮಾಮಿ ಗೋಪಿಕಾಕಾಂತಂ ದ್ವಿಭುಜಂ ಮುರಲೀಧರಂ .

ಶೋಣಾಧರಂ ಗಿರಿಧರಂ ಭಕ್ತದುಃಖಹರಂ ಹರಿಂ .. 1..

ಸತೋಯಮೇಘದ್ಯುತಿಗರ್ವಹಾರಿಸ್ಫುರದ್ಯುತಿಃ ಸ್ಮರ್ತೃಭಯಾಪಹಾರಿ .

ಕೃಷ್ಣಾಯ ಭೂಮ್ನೇ ಕಮಲಾವರಾಯ ನಮೋಽಸ್ತು ತಸ್ಮೈ ಮುರಲೀಧರಾಯ .. 2..

ಯೋ ಭೂಮಿಭಾರವ್ಯಪನುತ್ತಯೇಽತ್ರ ಬ್ರಹ್ಮಾದಿದೇವಾರ್ಥಿತ ಏವ ಪುತ್ರಃ .
ಬಭೂವ ಭುವ್ಯಾನಕದುಂದುಭೇರ್ಯೋ ನಮೋಽಸ್ತು ತಸ್ಮೈ ಮುರಲೀಧರಾಯ ..

3..

ಅಪಾಯಯತ್ಸ್ತನ್ಯಮಿಷಾದ್ವಿಷಂ ಯಾ ತಸ್ಯೈ ದದೌ ಮಾತ್ರುಚಿತಾಂ ಗತಿಂ ಯಃ .
ಕಾರುಣ್ಯಸಿಂಧುರ್ನಿಹಿತಾಸುರಾಯ ನಮೋಽಸ್ತು ತಸ್ಮೈ ಮುರಲೀಧರಾಯ .. 4..

ಗಾಶ್ಚಾರಯನ್ಗೋಪಕುಮಾರಯುಕ್ತಃ ಸುರದ್ವಿಷೋಽಹನ್ನಿಜಕಾರ್ಯಸಕ್ತಃ .
ಭಕ್ತಪ್ರಿಯೋಯೋ ದಿವಿಷಿದ್ವರಾಯ ನಮೋಽಸ್ತು ತಸ್ಮೈ ಮುರಲೀಧರಾಯ .. 5..

ಯದ್ವೇಣುಶಬ್ದಶ್ರವಣೇನ ಸದ್ಯೋ ಹ್ಯಚೇತನಂ ಚೇತನತಾಂ ಪರಂ ಚ .

ತಥಾನ್ಯಭಾವಂ ಪ್ರಗತಂ ಪರಾಯ ನಮೋಽಸ್ತು ತಸ್ಮೈ ಮುರಲೀಧರಾಯ .. 6..

ವ್ಯಾಜೇನ ಭರ್ತೃತ್ವಮಿತಂ ವಿವರ್ಣಂ ತ್ಯಕ್ತ್ವಾ ಸತೀ ದಗ್ಧತನುರ್ಬಭೂವ ..

ವೇಣುರ್ಯದೋಷ್ಠಾಮೃತಭಾಕ್ಪರಾಯನಮೋಽಸ್ತು ತಸ್ಮೈಮುರಲೀಧರಾಯ .. 7..

ಗೋಪಾಲಾಯ ನಮಸ್ತುಭ್ಯಮಪರಾಧಾನ್ಕ್ಷಮಸ್ವ ಮೇ .

ಕೃಪಾಂ ಕುರು ದಯಾಸಿಂಧೋ ಸರ್ವಾನ್ಕಾಮಾನ್ಪ್ರಪೂರಯ .. 8..

ಇತಿ ಶ್ರೀವಾಸುದೇವಾನಂದಸರಸ್ವತೀವಿರಚಿತಂ ಶ್ರೀಮುರಲೀಧರಗೋಪಾಲಾಷ್ಟಕಂ
ಸಂಪೂರ್ಣಂ .

